
2A. Borgmesterimit

2B. Ataatsimiititanit ataavartunit

Qinersinermi Siulersuisunik pilersitsineq
2018-imi Inatsisartunut qinersinissamut atatillugu Qinersinermut Siulersuisunik toqqaaneq

Aalajangiiffigisassaq
J. nr: 11.00.06
Suliffeqarfimmut Kiffartuussivik - Kommunaldirektøri Lars Møller-Sørensen / LMS

Suliassamik eqikkaaneq
2018-imi apriilip 24-ianni Inatsisartunut qinersisoqassaaq, ullua suli Inatsisartunit 
naqissuserneqanngilaq.

Qinersinermi siulersuisunut ilaasortaassapput borgmesteri aamma Kommunalbestyrelsimut 
ilaasortat ikinnerpaamik allat marluk, Kommunalbestyrelsimit toqqarneqartut. Qinersinermi 
Siulersuisuni ilaasortaq qinersinermut sassarpat ilaasortaanerminit tunuassaaq.

Maannakkumut ileqquuvoq, aningaasaqarnermut ataatsimiititamut ilaasortat tamarmiusut 
qinersinermi siulersuisunut ilaasortaatinneqartarnerat.

Inassuteqaatit
Suliffeqarfimmut Kiffartuussiviup Kommunalbestyrelsimut inassuteqaatigaa:

- Aningaasaqarnermut Inuussutissarsiornermullu Ataatsimiititami ilaasortaasut qinersinermi 
siulersuisuussasut akuerineqassasoq.

Suliassamik saqqummiussineq
2018-imi apriilip 24-ianni Inatsisartunut qinersisoqassaaq, ullua suli Inatsisartunit 
naqissuserneqanngilaq.

Qinersineq Qinersinermut Ataatsimiititaliamit siulersorneqassaaq, taanna qinersinermik 
allattaavimmik, qinersinermut tunngassutillit pingaaruteqarnerusut allattorsimaffiannik, 
allattaaveqartassaaq tassanilu ilanngullugit qinigassanngortitat partiillu qinigassanngortitsisut 
paasissutissiissutigineqassapput. Qinersinermut Ataatsimiititaliaq Inatsisartunut qinersinermi 
tamanut atuutissaaq. Kommuninili tamani immikkut qinersinermi siulersuisoqassalluni.

Qinersinermi siulersuisut qinersisoqarnerani pingaarnertut nakkutilliisussaapput, tassunga 
ilanngullugu taasiartorfissanik, taaguinermi siulersuisussanik akuersissutiginninneq, qinersisartut 
allassimaffiat assigisaaluunniit pillugu naammagittaalliortoqartillugu pingaarnertut aalajangiisussaq 
aamma qinersinermut ataatsimiititaliaq tassaavoq naammagittaalliortoqartillugu tulliulluni 
aalajangiisinnaatitaasoq.

Qinersinermi siulersuisunut ilaasortaassapput borgmesteri aammalu Kommunalbestyrelsimut 
ilaasortat ikinnerpaamik marluk. Borgmesteri qinersinermut siulersuisunut siulittaasuussaaq. 
Kalaallit Nunaanni Inatsisartunut qinersisarneq pillugu Inatsisartut inatsisaat nr. 9, 31. oktober 
1996-imeersumi § 8 innersuussutigalugu. Qinersinermi Siulersuisuni ilaasortaq qinersinermut 
sassarpat ilaasortaanerminit tunuassaaq.

Qinersinermik siulersuisut suliai
Qinersinermi siulersuisut Inatsisartunut qinersinissamik piareersarnissaq qinersisoqarnissaalu 
akisussaaffigaat. Qinersinermi siulersuisut ataatsimiittassapput, naatsorsuutigineqarporlu 
qinersinermi siulersuisut sisamariarlutik tallimariarlutilluunniit ataatsimiikkumaartut makku 
oqaluuserisassaralugit:

Taaguinermik siulersuisunik aammalu taasiartorfissanik assigisaannillu toqqaanerit.-



Qinigassanngortitanik nalunaarutinik tigusineq aamma qinersinermut ataatsimiititamut -
ingerlatitseqqiineq
Qinersisartut allassimaffiannik akuersissutiginninneq-
Inimik qinersivimmik akuersineq (ileqquusoq inatsisitigut piumasaqaataanngitsoq)-
Ulloq qinersivik/unnukkua (ileqquusoq inatsisitigut piumasaqaataanngitsoq)-
Qinersinermut allattaavimmik akuersissutiginninneq-

Aaqqiissutissatut siunnersuut – suliatigut naliliineq
Qinersinerni kingullerni isumaqatigiissutigineqarpoq, aningaasaqarnermut ataatsimiititamut 
ilaasortat tamarmik qinersinermi siulersuisunut ilaasortaassasut, tamannalu maannakkut aamma 
periarfissaavoq.

Politikkikkut saqqummiunneqartut tamarmik Aningaasaqarnermut Inuussutissarsiornermullu 
Ataatsimiititaq aqqusaaqqaartaraat ileqquuvoq, una suliaq kommunalbestyrelsimut toqqaannaq 
ingerlatinneqassaaq, tassani piffissakinneq aamma qinersinermi siulersuisunik toqqaanissamut 
piginnaatitaaffiup kommunalbestyrelsimiinnera patsisaallutik.

Aningaasatigut sulisoqarnikkullu naliliinerit
Qinikkanut Allatseqarfik qinersinermi siulersuisunut allatseqarfittut inissisimassaaq, 
naatsorsuutigineqarporlu qinersinermi siulersuisut sisamariarlutik tallimariarlutilluunniit 
ataatsimiissasut.

Inatsisitigut tunngavissaq allakkallu tunngaviusumik uppernarsaatitallit
Kalaallit Nunaanni Inatsisartunut qinersisarneq pillugu Inatsisartut inatsisaat nr. 9, 31. oktober 
1996-imeersoq.

Ingerlariaqqinnissaq
Toqqaasoqareerpat Qinikkanut Allatseqarfik ataatsimiigiaqqusisssaaq, qinersinermilu siulersuisut 
ataatsimiinnissaani siullermi oqaluuserisassat nassiutissallugit.

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfik oqaaseqartinneqanngilaq.

Innuttaasunik peqataatitsineq/attaveqaqatigiinneq
Soqanngilaq.

Ingerlatsivinniit allaniit oqaaseqaatigineqartut 
Ingerlatsivinnit allanit oqaaseqartitsisoqanngilaq. 

Ilanngussaq/Ilanngussat
Soqanngilaq. 



 



 



 


	Mødeinformation
	Indholdsfortegnelse

